
De ioi ian-tì lo non Vaticàn ? 

Eun cou lo Vaticàn l’ie lo non d’eun tsantì de Romma, di coutì drè 
di Tevere, eun fahe di Tsan de Mâse é a draite di Gianicolo. 
L’ie totte eun litse pocca san é bièn umiddo, to plen de tsan voco 
bon renque pe alé eun tsan. 
Tchicca de ten aprì Agrippina l’a fa rontché le premî térèn dîcllo di 
tsantì pe neun fée de dzen quiourtì. Eun mimo ten l’ampéreue 
Nérón l’a bâtì eun pitchoù sirque privó. L’è fran lé dedeun que 
l’an perdù leue vîa le premî martire crétchèn (euntrì otro l’apotre 
Pière que y è finque euntéró). 
Dèi adón lo tsantì iàn eumpléyà comme chemichéo di péyèn é di 
crétchèn canque can Costanteun, euntrì 326 é 333 aprì Jézù Crì, 
aplan-ì lo creuque é bâtì l’eillize dediéye a Sen Piére. 
Y è dza belle pi d’eun djemì siècle que lo Sen Pée l’a se micho i 
Vaticàn. I ten di Moyèn Adzo lo Sen Pée reustoo deun lo palè di 
Latràn, aprì s’è tramó deun d’otre palè romèn comme hi di      
Quirinale ioi vouì reuste lo prézidàn de la repebleucca. 

